
MANIFESTAZIOA DONOSTIAN. 300dik gora atxikimendu lortu dituzte, eta «gehienen babesa» dutela diote

doia Etxeberria | DONOSTIA

EAEko Herrizaingo Sailak de-
bekatutako manifestazioaren
deitzaileak ziur daude erabakia-
ren kontra jarri duten helegite-
ak aurrera egingo duela, eta hi-
laren 30ean Donostian mani-
festazio isila egin ahal izango
dutela, Demokrazia Euskal He-
rriarentzat. Autodeterminazioa
orain!lelopean. Itziar Lopategi
LABeko kideak atzo esan zue-
nez, «ezinezkoa» da epaitegiak
arrazoia ez ematea, «arrazoi du-
gulako». Xabier Amuriza ber-
tsolariaren esanetan, berriz,
Jaurlaritzaren argudioak «funs-
gabeak» dira, «erabat helduga-
beak». Manifestaziorako deial-
dia berretsi zuten, eta herrita-
rren parte hartzea eskatu.
Debekuak «adierazpen aska-
tasuna eta manifestazio eskubi-
dea urratzen» dituela salatu zu-
ten atzo prentsaurrekoa egin
zutenek; 40 lagun izan ziren
guztira, kirolari, irakasle, idazle
eta musikariak tarteko. Hala
ere, atxikimenduak 300dik gora
direla azaldu zuen Lopategik,
«herriaren sentsibilitate eta go-
goaren erakusgarri». Haren
arabera, manifestazioko «alda-
rrikapenak herrian sustraiturik
daude», demokrazia eta auto-
determinazioa «oinarrizko es-
kaerak» direlako. «Ez dugu za-
lantzarik gure herriko gehien-
goaren babesa daukagula.
«Madrildik eta Paristik esku-
bideen urraketan oinarritzen
den marea beltza ezarri» nahi
dutela adierazi zuen Lopategik,
eta Jaurlaritzari debekuarekin
marea hori «zabaltzen lagun-
tzea» egotzi zion. Amurizak, be-
rriz, manifestazioaren arrazoia
«Euskal Herriaren kontrako
eraso orokorrari aurre egin
nahia» dela gogoratu zuen.
«Diktaduraren praktika antide-

40 lagunek eman zuten prentsaurrekoa. Mahalaren erdialdean, Xabier Amuriza eta ltziar Lopategi.

Deitzaileak ziur dira hilaren
30ean manifestazioa egin
ahal izango dela Donostian

Helegiteak aurrera egingo duela uste dute, «arrazoi dugulako»

mokratikora bueltatu» garela
dio, eta Espainiak zein Fran-
tziak «demokraziaren funtsez-
ko oinarri mordoa zapuzten»
dituztela egunero. Batasuna le-
gez kanpo uzteko asmoa, Gar-
zonen autoak, estradizioak eta
kulturaren aurkako erasoak ai-
patu zituen, besteak beste.

Atxikimendu ugari

Denetik da atxikimenduen ze-
rrendan. Hor dira Txillardegi,

Pako Aristi, Pablo Sastre, Alizia
Sturtze, Xabier Mendiguren Eli-
zegi eta J.M. Olaizola Txiliku
idazleak, eta baita hainbat ber-
tsolari ere: Jon Lopategi, Ar-
kaitz Estiballes, Unai Iturriaga,
Igor Elortza, Sebastian Lizaso,
Imanol Lazkano, Mikel Mendi-
zabal, Ifiaki Murua eta Sustrai
Kolina tarteko. Musikaren mun-
duan, berriz, Ken 7, Oreka TX,
Asier Gozategi, Fermin Mugu-
ruza, Mikel Markez eta Joseba

Tapia, esaterako. Xabier Mikel
Errekondo eskubaloi jokalaria,
Iker Sarriegi Errealeko jokalari
ohia, Patxi Bisquert aktorea,
Pello Zabala eguraldi gizona,
Txan Magoa... eta hainbat el-
karte daude zerrendan.
Manifestazioaren sustatzaile-
ak datozen egunetan eragile
politiko, ekonomiko, sozial eta
kulturalekin bilduko dira. Eta
atxikimenduak@euskalerria.org
helbidea ere zabalik dago.

Debekua salatu
du ELAk, eta
jarrera aldatzeko
eskatu dio Eusko
Jaurlaritzari

H. Unzusta | BILBO

ELA sindikatuaren irudi-
ko, «kezkagarria eta sala-
garria» da Jaurlaritzak
azaroaren 30eko manifes-
tazioa debekatu izana.
German Kortabarria Ko-
munikazio arduradunak
EGUNKARIAri adierazi zio-
nez, Herrizaingo Sailaren
debekuak «herri honeta-
ko pertsona eta sektore
batzuen iritzi eta aldarri-
kapenak adierazteko eta
manifestaziorako eskubi-
dea urratzen du».

Herrizaingo Saila oina-
rrizko eskubideen murriz-
keta estrategia baten «be-
tearazle» izatea salatu
zuen Kortabarriak. Bere
hitzetan, «ezker abertza-
learen eta Batasunaren
inguruan ematen ari diren
lege neurriak eta erabaki
judizialak estrategia poli-
tiko baten barruan koka-
tzen dira». Jarrera horrek
Jaurlaritzaren erabaki es-
parruaren «murrizketa
eta degradazioa» daka-
rrela uste du ELA sindika-
tuak.

Horrenbestez, jarrera
aldatzeko eskatu dio
Jaurlaritzari, gai honetan
behinik behin, «Garzonen
erabakiak bete baino
gehiago, herritarren esku-
bideak babesteko». Mani-
festazioa modu demokra-
tikoan eta baketsuan
planteatu dutela gainera-
tu zuen Kortabarriak.

NAFARROA ASKATASUNEN ALDE. Gizarteari parte hartzeko deia egin diote, bazterkeria sozial eta politikoaren kontra agertzeko

«Askatasuna kalera ateratzeko eta demokrazia
eskatzeko», kanpaina ahiatuko dute Nafarroan

Irene Arrizurigta | IRUNEA

Nafarroa Askatasunen Alde
ekimenak kanpaina bat hasiko
du. Azkenaldian euskal gizarte-
ak duen oinarrizko eskubideen
murrizketa ikusirik, askatasuna,
elkartasuna eta justizia aldarri-
katu nahi dituzte. Horiek eska-
tzeko, gizarteko talde ororen
konpromisoa bildu nahi dute.
Horretarako, askatasunen
murrizketaren eta bazterkeria
politikoaren eta sozialaren kon-
tra ager daitezela eskatuko
diete.

Ekimenaren bultzatzaileek

Alderdien Legea eta Baltasar
Garzon epailearen azken auto-
ak salatu zituzten atzo eskaini
prentsaurrekoan. «Printzipio
ideologiko atzerakoietan oina-
rri handiagoa dute, legeetan,
Espainiako Konstituzioan eta
giza eskubideen aldeko nazio-
arteko adierazpenean baino»,
esan zuen bultzatzaileen izene-
an Miren Zabaletak.

Kanpaina Askatasuna kalera
deitu dute, eta Nafarroako gi-
zarteari Demokraziaren Aldeko
Astean parte hartzeko deia egi-
nen diote, bereziki taldeei (al-
derdi politikoak, sindikatuak,

kultur eta gazte taldeak). Aipa-
turiko astea abenduaren 13an
hasiko da, eta abenduaren
21era arte iraunen du.

Zehaztu ez zituzten ekitaldiak
antolatuko dituzte: kultur jar-
duerak, informazio banaketa,
kale ekitaldiak eta jostetak, bes-
teak beste. Abenduaren 21ean,
goizean, mobilizazioak eginen
dituzte Irufiean. Arratsaldean,
berriz, Nafarroa Askatasunen
Alde ekimenak Foru Erkidego-
aren azken 25 urteetako histo-
riari loturiko agiria plazaratuko
du Labrit pilotalekuan,
18:00etan.

Nafarroa Askatasunen Alde ekimeneko parta|deak, atzo.

